
Os outros feirantes 

Álvaro Cunqueiro 

 

Semblanzas de personaxes galegos, un 

xénero único no que Cunqueiro amosou a 

súa mestría. 

Retratos ao miúdo, coma os que se adoitaban 

facer nas feiras, Os outros feirantes é un 

libro escrito con maxia verbal e, ao tempo, 

con autenticidade. No fondo destas páxinas 

latexa o pálpito vivo dunha Galicia chea de 

humor e enxeño. Retratos que teñen como 

modelo a xente inventada ou mesmo tirada 

da realidade do país, ou ambas as cousas á 

vez. 

La zapatera prodigiosa 

Federico García Lorca 

 

"La zapatera prodigiosa" es una farsa que 

revive las sales de Beaumarchais y de 

Goldoni, teñida por las huellas de Cervantes. 

«Yo hubiera calificado a La zapatera 

prodigiosa -declaraba en 1933 Federico 

García Lorca (1898-1936)- como 

"pantacomedia", si la palabra no me sonara a 

farmacia... Y es que, como ustedes han 

podido ver, la obra es casi un ballet, es una 

pantomima y una comedia al mismo 

tiempo.» 

mailto:ies.lama.quendas@edu.xunta.es
http://www.edu.xunta.gal/centros/ieslamaquendas


Lume de cobiza 

Miguel Anxo Fernández 

 

Logo da súa peripecia de sabuxos nos 

depravados ambientes de Hollywood, Frank 

Soutelo regresa para afrontar o seu primeiro 

caso en Galicia. Un mozo acaba de morrer e a 

súa familia sospeita que o pasamento foi 

inducido. Coa axuda do ex-garda civil Poncio e 

da moza Dalia Maxino, Soutelo rematará por 

mergullarse no mundo do ladrillo e da 

especulación, entre a vaga de lumes que arrasa 

o país no verán de 2006. Sen esquecer o 

humor, Miguel Anxo Fernández aborda nesta 

novela un dos asuntos máis controvertidos da 

actualidade. 

 

Un dente sen cadáver 

Miguel Anxo Fernández 

 

Nunha imprevista viaxe a Galicia para recoller 

unha herdanza, o detective Frank Soutelo, coa 

axuda da investigadora Dalia Maxino, 

enfróntase inesperadamente a un enigma: a 

aparición dun dente humano sen dono e de 

orixe descoñecida. Ambos os asuntos -

familiares e forenses- han acabar confluíndo 

nun complexo caso no que a violencia de 

xénero, a explotación sexual, a man de obra 

inmigrante e os escuros intereses inmobiliarios 

se mesturan con personaxes sinistros, coas 

mans emporcadas de sangue. 

Rapazas 

Agustín Fernández Paz 

 

Que estraña misión trae un extraterrestre 

deica o noso planeta? Que sucede cando se 

mantén unha estarrecedora relación cun 

fantasma? Que segredo garda unha 

misteriosa pedra atopada na area dunha 

praia? Estas son algunhas das preguntas que 

fixeron nacer os relatos deste libro de 

Agustín Fernández Paz. Rapazas, un dos 

clásicos da nosa literatura para adolescentes, 

recolle seis historias moi diversas, pero cun 

fío común: todas elas teñen unha rapaza 

como protagonista. Deste xeito, as páxinas 

de Rapazas achégannos un retrato plural 

desa etapa fronteiriza chamada adolescencia. 

 

As flores radioactivas 

Agustín Fernández Paz 

 

Un estraño resplandor aparece no mar, nunha 

área coñecida como Fosa Atlántica. Nesa 

zona, durante ben de anos, varios países 

europeos mergullaron os residuos 

radioactivos das súas centrais nucleares. 

Cando a OTAN envía barcos ao lugar, 

descóbrese algo sorprendente que as 

autoridades ocultan para non provocaren 

alarma entre a poboación. Alba é unha 

rapaza que se sente intrigada polo misterio e 

desexa coñecer a verdade. Tras introducirse 

como polisón no barco, viaxará á zona cunha 

expedición organizada por un grupo 

ecoloxista.Iníciase así unha aventura que 

acabará tendo unha repercusión mundial. 


